
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২২
দারােগার দপ্তর, ৮৪ম সংখ্যা।




কখনও মিথ্যা কথা কহেন না সত্য; কিন্তু আমি নিজ চক্ষে সেই অলঙ্কারগুলি এখন পর্য্যন্ত আপন চক্ষে দেখি নাই। হাজার বিশ্বাসী লোকেরও সহিত কার্য্য করিতে হইলে সেই কার্য্য একবার নিজ চক্ষে দেখিয়া লওয়া মানবমাত্রেরই সর্ব্বতোভাবে কর্ত্তব্য।

 আমি। তাহাতে ক্ষতি কি? আপনি যে সময় বলিবেন, আমি সেই সময়েই আপনার সহিত গমন করিতে প্রস্তুত আছি। আজকাল আমার হস্তে কোন কায-কর্ম্ম নাই, রাত্রি-দিন বাড়ীতেই বসিয়া আছি।

 বছিরুদ্দিন। তাহা হইলে এখন আমি বিদায় হইলাম। তাঁহার সহিত সাক্ষাৎ-পূর্ব্বক সমস্ত ঠিক করিয়া সন্ধ্যার পর, আমি পুনরায় আগমন করিব, এবং যদি সুবিধা হয়, তাহা হইলে সেই সময়েই আপনাকে সঙ্গে করিয়া লইয়া যাইব।

 আমি। রাত্রিতে কেন?

 বছিরুদ্দিন। এ সকল কার্য্যে রাত্রিতেই সুবিধা হয়। কারণ, দিবাভাগে সকল স্থানেই নানা লোকজনের যাতায়াত, পাছে কেহ টের পায়, ও গোলযোগ হইয়া পড়ে।

 “আমাদিগের মধ্যে এইরূপ কথাবার্ত্তা হইবার পর, বছিরুদ্দিন সেই সময় সেই স্থান হইতে প্রস্থান করিল।

 “বছিরুদ্দিন প্রস্থান করিলে পর, নানা প্রকার চিন্তা আসিয়া আমার মনে উদয় হইতে লাগিল। এরূপ ভয়ানক কার্য্যে হস্তক্ষেপ করা আমাদিগের ন্যায় লোকের কর্ত্তব্য কি না। ঈশ্বর করুন, এইরূপ কার্য্যে হস্তক্ষেপ করিলে যদি কোনরূপ বিপদ্গ্রস্ত হইয়া পড়ি, তাহা হইলে সেই বিপদ হইতে উদ্ধার পাইবার

				 এই পাতা শেষ সম্পাদিত হয়েছে ১৭:৩৪টার সময়, ২৮ ডিসেম্বর ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

